
Basket 3x3 sy rugby Malagasy.

Manjaka IlaFy avaRadRano

nifampitana ny jiolahy sy ny polisy, jiolahy iray no lavo

Ilay jiolahy lavo teny Avaradrano.

Dokam-barotra

Tel. 034 79 076 00

N
ifampitana ny jio-
lahy sy ny polisy
teny Manjaka Ilafy

distrikan’Antananarivo
Avaradrano, vokany: jio-
lahy iray no lavo nandritra
ny fifandonana. Fanafi-
hana mitam-piadiana
voasakan'ny polisy, ny fa-
nafihana saika nataona
olon-dratsy, ka jiolahy iray
no namoy ny ainy. Vao
nahalala ny polisy, fa
misy andian-jiolahy niko-
nonkonona hanao fanafi-
hana mitam-piadiana tao
amina tokantrano iray
tany Manjaka Ilafy dia ni-
dina haingana teny an-
toerana ireto mpitandro
filaminana ireto. Fotoana
fohy monja dia tonga ny
polisy ary mbola hita teo
ireo olon-dratsy. Nisy ny
fifandonana nahery vaika,
ka lavo tamin'izany ny jio-
lahy iray niaraka tamin'ny

basy vita gasy nampia-
sainy. Misy naman'ity jio-
lahy ity no tafatsoaka
nandritra ny fifandonana
ary efa eo am-pitadiavana

azy ireo ny polisy eny
Avarardrano. Nisy ny fia-
raha-miasa tamin’ny va-
hoaka nanome vaovao
momba izao fanafihana

izao, ka tonga ara-po-
toana teny an-toerana ny
mpitandro filaminana.

Stefa

Ny kristiana dia mitsipaka
marindrano ny tolo-da-
làna momba ny fampia-
toana ny fitondrana vo-
hoka, na « Interruption
Thérapeutique de Gros-
sesse » (ITG), izay ka-
saina hodinihina indray
eny amin’ny Antenimie-
rampirenena, ao ana-
tin’izao fotoam-pivoriany
ara-potoana izao. Mahitsy
sy mazava ny namba-
ran’izy ireo tamin’ny ala-
lan’ny HFKF (Hetsika
Fampiraisana Kristiana
ho an’ny Firenena), omaly
teny amin’ny Le Pavé An-
taninarenina, momba iza-
ny, fa tena tandindonin-
doza ny firenena raha ho-
laniana io tolo-dalàna io.
Mifanohitra tanteraka
amin’ny sitrapon’Andria-
manitra izany. Andriama-
nitra no miasa, mamo-
lavola ao ankibon’ny
olona. Tsy eken’ny kris-
tiana ny mamono olona
satria Andriamanitra no
tompon’ny aina. Ary  na

ny toe-tsaina maha Mala-
gasy aza dia tena tsy mi-
fanaraka amin’io tolo-da-
làna io, amin’ny filazany
fa “Andriamanitra An-
driananahary”. Amin’ny
Malagasy “ny fanahy no
olona”. Raha vao saka-
nana ilay fanahy tsy hit-
saika dia famonoan’olona
izany. Raha misy mikasa
hamono olona dia aoka
isika tsy ho mpiray tsi-
kombakomba amin’izany.  

Ankoatra izay, hoy ny
HFKF, dia tsy nifampire-
sahana sy nifampidinihina
io nefa hihàtra amin’ny
olona, amin’ny taranaka.
Tsy izay zavatra ataon’ny
any ivelany tsy voatery ho
mety amin’ny Malagasy,
satria ity ITG ity dia tena
voizina any ivelany any
amin’izao fotoana izao.
Ny fiangonana anefa ( in-
drindra ny FJKM), dia efa
nilaza mahitsy sy ma-

zava, fa tsy manaiky ny
fanalan-jaza amin’ny en-
driny rehetra…
Mijoro araka izany ny kris-
tiana, amin’ny fikasan’An-
driamanitra apetraka eto
amin’ny firenena.  Manen-
tana ny Malagasy, ny kris-
tiana rehetra hifanome
tanana hisakana io tolo-
dalàna io. Efa be loatra ny
olana, ny zava-manahi-
rana eto amin’ny firenena
ka aza ampiana intsony,
hoy ny HFKF, miantso
ireo depiote.  Aoka iana-
reo depiote tsy hanokatra
lalana ho amin’ny fanapo-
tehana ny firenena. Zava-
doza ho an’ny firenena ny
fanekena io tolo-dalàna
io, ary aoka isika tsy
hiantso ozona ho an’ny fi-
renena. Marihina fa fian-
gonana kristiana maro
samihafa sy fikambanana
maro eto amin’ny firenena
no mivondrona ao ana-
tin’ny HFKF.

Radafy 

HFKF

Manohitra marindrano ny tolo-dalàna « ITG »

Tra-tehaky ny mpitandro filaminana ny trafikana tan-
goarake, na corail noir, tany Ranopiso any amin’ny la-
lampirenena faha- 13 any amin’ny distrikan’i
Fort-Dauphin faritra Anôsy. Fiara ambulance iray mpi-
tondra marary no tra-tehaky ny mpitandro filaminana.
Olona 5 no tompon'antoka tamin'izany izay malagasy
avokoa. Ny marainan'ny 19 oktobra teo no nahatratra-
rana izany tangoarake na corail noir izany. Ny Sinoa
no tena mpanao afera azy io. Voalaza fa tena lafo vidy
izy ity, any anaty ranomasina no misy betsaka azy .Tsy
isalasalana ny maha-mpiasan'ny fahasalamana azy 5
lahy tratra ireto . Tazonina any Ranopiso RN13 ireto
tangoarake 70 kg ireto. Mandeha ny fanadihadiana.
Gaboraraka ny zava-misy ao Anôsy ao. 

Marcus

Ranopiso RN13, Fort-Dauphin

Fiara ambulance nanaovana 
trafikana tangoarake

Ireo tangoarake tratra tany Ranopiso.

Ireo avy amin’ny HFKF nitafa tamin’ny mpanao gazety omaly.

Raikitra fa hanomboka anio sabotsy 23 oktobra, ka hi-
tohy rahampitso alahady 24 ôktôbra 2021 eny amin’ny
CCI : “Centre de Conférence Internationale” Ivato, ny
hetsika “Premier festival de moto à Madagascar”, izay
ho karakarain’ny Kodiaran2. Fifaninanana maro no ho
hita ao anatin’izany : -ny gymkhana, “équilibre”, “cham-
pionnat de Madagascar de vélo trial”. Ary seho isan-
karazany ihany koa, toy ny “ventes expositions”, village
lifestyle » ary “concerts X’Inov.

Rainilita

« Premier festival de moto à Madagascar »

Raikitra ny hetsika hanomboka
anio eny Ivato

Hetsika ara-panatanjahantena faran’ny herinandro

Tsy azo adinoina ny lalao basikety sy lalao rugby
Hetsika ara-panatanja-
hantena eto Iarivo, tsy
azo adinoina ny lalao ba-
sikety 3x3 karakarain’ny
Oniversiten’Antananarivo
sy ny Fmbb eny Ankatso,

hanomboka amin’izao
marainan’ny sabotsy 23
ôktôbra 2021 izao, ka hi-
tohy rahampitso alahady
24 oktobra. Eo ihany koa
ny lalao rugby Top 5 vehi-

vavy sy Doppel Top 20
sokajy federaly 1, miaraka
ho tontosaina anio sa-
botsy 23 oktobra eny
amin’ny kianja Makis eny
Andohatapenaka ary ny

lalao Doppel Top 20 ma-
nokana, ho tontosaina ra-
hampitso alahady 24
oktobra 2021 eny amin’ity
toerana ity hatrany.

Rainilita

Premier festival de moto à Madagascar.


